FIL- PRIMW’ AWLA TAL-QORTI CIVILI

Onor. Imhallef Dr. Aaron M. Bugeja M.A. (Law), LL.D. (melit)

lllum 8 t’April 2024

Rikors numru 196/2024

Dr. Andre Borg nomine, (KI 141883M)

VS.

Anthony Desira, KI 339062L u Elena Alexandrovna Desira Ki
0607919L

[I-Qorti
Rat ir-rikors ta’ Dr. Andre Borg nomine;

Rat ir-risposta ta’ Anthony Desira u Elena Alexandrovna Desira.

Semghet is-sottomissjonijiet estensivi tal-Abbli Avukati tal-partijiet waqt is-
seduta mizmuma appozitament;

Rat |-atti kollha;
Ikkunsidrat:

1. L-iskop wara I-hrug ta’ mandat ta’ inibizzjoni hu dak li jzomm persuna
milli taghmel kwalunkwe haga li tkun, li tista’ tkun ta’ pregudizzju
ghall-persuna li ged titlob il-mandat b’ mod ghalhekk li jigu mharsa
b’mod prattiku u effettiv il-jeddijiet reklamati mir-rikorrent pendenti d-
determinazzjoni gudizzjarja taghhom. [l-gurisprudenza tehtieg li r-

rikorrent juri kemm li jkollu I-fumus boni iuris, kif ukoll il-periculum in
mora.

. ll-hrug ta’ dan il-mandat isir biss fejn ir-rikorrent juri:

(@) li jkun hemm il-htiega tieghu, in kwantu n-nuqqgas ta’ tgeghid fis-
sehh ta’ dik il-mizura inibittiva mitluba minnu jew id-dewmien fil-
hrug taghha, jwassal ghall-perikolu ta’ telf imminenti u
irrimedjabbli tal-jeddijiet reklamati mir-rikorrent. |l-htiega tal-hrug
tal-mandat timplika li I-pregudizzju soffert mir-rikorrent fkaz Ii I-
mandat ma jinharigx ikun reali. B’hekk is-semplici biza, suspett,
skumdita, inkonvenjent jew diffikulta fuq ir-rikorrent ma humiex
meqjusa bizzejjed biex jiggustifikaw il-htiega ghall-hrug ta’ dan il-
mandat. |l-htiega i jinhareg dan il-mandat biex jitharsu
effettivament il-jeddijiet reklamati tar-rikorrent hija bazata fuq il-
periculum in mora;

(b) li dak il-jedd pretiz mir-rikorrent ikun - oggettivament u fil-kaz
konkret - mal-ewwel dagqga t’ghajn, verament jezisti favur tieghu.
F’termini guridici, ir-rikorrent irid sommarjament jipprova li fdak
il-kaz partikolari jkunu jezistu I-elementi ta’ fatt u dritt reklamati
minnu sal-grad prima faciae. Allura f'dan is-sens ir-rikorrent
ghandu juri I-fumus boni iuris.

. lI-Qorti li tanlizza din it-talba ma ghandhiex, u ma tistax, tuzurpa r-
rwol tal-Qorti ta’ gurisdizzjoni billi tistharreg I-provi fil-meritu dwar I-
ezistenza, validita, sahha jew limiti tal-jeddijiet pretizi mir-rikorrent. Il-
Qorti tiddeciedi tali talba biss b’mod sommarju wara li tkun taghti
harsa lejn dak li jghidu I|-partijiet fiz-zmien qasir stabbilit mill-Ligi. L-
llqugh ta’ dan il-mandat, dagskemm i¢-¢cahda tieghu ma ghandhom
ebda piz fug id-decizjoni ahharija li tkun trid tittiehed fil-meritu.

. Dan il-mandat jinhareg biss jekk tigi stabbilita |-ezistenza tar-rekwiziti
tieghu kollha. Fil-kaz fejn xi wiehed jew izjed minn dawk ir-rekwiziti
jkunu niegsa, il-Qorti ma tistax tohrog dan il-mandat.

. F’'dan is-sens il-gurisprudenza tghallem li dan il-mandat huwa mizura
straordinarja, tinterpretazzjoni stretta, kif ukoll jikkostitwixxi |-
eccezzjoni aktar milli r-regola.




6. Inoltre, il-mandat t’inibizzjoni jista’ jigi mahrug fil-forma generika : dik
prevista mill-artikolu 873 tal-Kap 12 tal-Ligijiet ta’ Malta; jew fforom
specifici: bhal dawk previsti mill-artikoli 874, 876 u 877 tal-Kap 12 tal-
Ligijiet ta’ Malta i jippreskrivu mandati ta’ inibizzjoni specifici
imfasslin ghal xenarji legali partikolari preskritti mill-Ligi, u kif riflessi
fil-formuli abbinati appozitament fl-Iskeda B mal-Kap 12 tal-Ligijiet ta’
Malta.

7. F’'dan il-kaz ir-rikorrent ipproceda bit-talba ghall-hrug tal-mandat tal-
inibizzjoni biex igieghed fiz-zgur il-pretensjoni pekunjarja tieghu ta’
bejn ghoxrin u tlein elf euro taht l-artikolu 873 tal-Kapitolu 12 tal-
Ligijiet ta’ Malta. Ghalkemm ir-rikorrent ma jispecifikax dan l-artikolu
espressament fir-rikors tieghu, mill-banda I-ohra il-Qorti tithem i
huwa ghamel it-talba tahtu kemm mill-kliem li uza fir-rikors tieghu (li
ma juzax il-lokuzzjoni taht l-artikolu 874 tal-Kap 12 tal-Ligijiet ta’
Malta) kif ukoll bil-fatt li huwa ghamel uzu mill-formula bin-numru 21
tal-Iskeda B mal-Kapitolu 12 tal-Ligijiet ta’ Malta.

8. Biss f'dan il-kaz, il-pretensjoni tar-rikorrent hija kjarament wahda li
tinkwadra ruhha fil-parametri tal-artikolu 874 tal-Kap 12 tal-Ligijiet ta’
Malta in kwantu jivvanta li huwa kreditur tal-intimat fammont ta’
danni pretizi ta’ bejn ghoxrin u tletin elf euro. Allura |-pretensjoni
tieghu hija dik ta’ kreditur li jrid jizgura dejn, jew kull pretensjoni ohra
li tkun tammonta ghal mhux ingas minn hdax-il elf sitt mija u sitta u
erbghin euro u sitta u tmenin ¢entezmu (€11,646.86). Din it-
tipologija ta’ pretensjoni tinkwadra ruhha fil-qafas specifiku tal-
mandat t'inibizzjoni msemmi taht |-artikolu 874 tal-Kap 12 tal-Ligijiet
ta’ Malta li huwa intiz specifikament biex izomm lid-debitur milli jbigh,
jittrasferixxi jew jiddisponi inter vivos mill-proprjeta li tigi indikata fir-
rikors b’titolu oneruz jew gratuwitu jew b’xi mod johloq piz jew drittijiet
reali u, jew personali.! L-artikolu 874 tal-Kap 12 tal-Ligijiet ta’ Malta
mhux mahsub biss biex kreditur izomm debitur milli jbiegh,
jittrasferixxi jew jiddisponi inter vivos minn proprjeta immobbli tad-
debitur, izda jista’ jinhareg ukoll fug kwalunkwe proprjeta mobbli tad-
debitur.

9. Fil-fehma tal-Qorti ir-rikorrent kellu jaghmel uzu mill-mandat specifiku
msemmi fl-artikolu 874 tal-Kap 12 u mill-formula numru 25 dato s-
sintonija li din ghandha mal-mandat t’inibizzjoni previst mill-artikolu

1izda dak il-mandat ma jghoddx ghall-kostituzzjoni ta’ xi dritt fuq, jew trasferiment ta’, proprjeta li jsir
skont ordni tal-qorti, jew fug garanziji bankariji u ittri ta’ kreditu.

874 tal-Kap 12 tal-Ligijiet ta’ Malta. Dan jinghad ghaliex I-artikolu
1007 tal-Kap 12 tal-Ligijiet ta’ Malta jistipula li:

Fil-grati superjuri, l-atti kollha ghandhom jigu maghmula skont il-formuli
migjuba fl-Iskeda B li hemm ma’ dan il-Kodi¢i.?

10. [I-kliem uzat huwa fl-imperattiv, b’'mod li fdawn il-Qrati I-atti
kollha ghandhom jigu maghmula skont il-formuli migjuba fl-Iskeda
B. F’dal-kaz ir-rikorrent ma jistax jinghad li ma ghamilx it-talba skont
formula msemmija fl-lskeda B ghax hu hekk ghamel; izda uza
formula li tirrifletti I-forma tal-mandat tal-inibizzjoni generiku u mhux
dak specifiku msemmi fl-artikolu 874 tal-Kap 12 tal-Ligijiet ta’ Malta
u kif rifless fil-formula numru 25 — |i kienu dawk indikati ghat-
tipologija ta’ pretensjoni tieghu.

11. Ghalkemm [-uzu tal-formula numru 21 minflok dik numru 25
ma jgibx mieghu in-nullita tar-rikors promotur, mill-banda I-ohra ma
jistax jinghad li I-uzu ta’ din il-formula 21 minflok dik numru 25 fil-kaz
fejn il-pretensjoni tkun dik ta’ kreditur biex jizgura dejn, jew kull
pretensjoni ohra li tkun tammonta ghal mhux ingas minn hdax-il elf
sitt mija u sitta u erbghin euro u sitta u tmenin ¢entezmu (11,646.86)
tigi minghajr konsegwenzi.

12. Li kieku kreditur ta’ dejn, jew kull pretensjoni ohra li tkun
tammonta ghal mhux ingas minn hdax-il elf sitt mija u sitta u erbghin
euro u sitta u tmenin ¢entezmu (€11,646.86) jista’ jaghmel uzu
liberament, trankwillament u minghajr konsegwenza tal-mandat tal-
inibizzjoni generiku bl-uzu tal-formula numru 21, allura ma kienx
ikun hemm htiega li I-Legislatur jogghod jispecifika mandat fil-forma
specifika tieghu taht |-artikolu 874 tal-Kap 12 u jabbona mieghu il-
formula numru 25. Ghax allura wiehed kien ikun jista’ juza biss I-
artikolu 873 u |-formola 21 tal-Kap 12 u I-Iskeda B tieghu ghal kull
xenarju li jkun jidhirlu u ma kienx ikun hemm htiega li jigu mahluga
I-mandati t'inibizzjoni specifici li jinsabu fl-artikoli 874, 876 u 877 tal-
istess Kap.

13. Izda |-Legislatur ghazel li fil-kaz ta’ pretensjonijiet ta’ kreditur
biex jizgura dejn, jew kull pretensjoni ohra li tkun tammonta ghal
mhux ingas minn hdax-il elf sitt mija u sitta u erbghin euro u sitta u
tmenin ¢entezmu (€11,646.86) dak il-kreditur jista’ jipprocedi tant I-

artikolu 874 tal-Kap 12 tal-Ligijiet ta’ Malta u ghandu® jaghmel uzu
mill-formula numru 25 kif imsemmi izjed il-fuq; ghax altrimenti jkun
bla sens li I-Ligi tkompli ssostni din id-distinzjoni bejn il-mandat
t'inibizzjoni generiku u dawk specifici, bl-impostazzjoni ta’ formuli
differenti ghal dawn ix-xenarji differenti.

14. Biss Ubi lex voluit, dixit. U fdan il-kaz il-Qorti jidhrilha li d-
distinzjoni li I-Ligi taghmel bejn I-artikolu 873 fuq naha u l-artikoli
874, 876 u 877 fug in-naha |-ohra ma humiex kazwali; anzi

ghandhom distinzjoni funzjonali li ghandha tigi rispettata u
osservata.
15. F’dan il-kaz din id-distinzjoni ma saretx, minkejja x-xenarju

specifiku li din it-talba kienet taga’ fih. F’dan is-sens allura din il-
Qorti ma tistax tilga’ t-talba kif impostata.

Konkluzjoni

Ghal dawn il-motivi, il-Qorti tichad it-talba ghall-hrug tal-mandat tal-
inibizzjoni kif maghmul 'dan il-kaz.

L-ispejjez ta’ din Il-istanza jkunu a karigu tar-rikorrent.

Tordna notifika ta’ dan id-digriet lil partijiet.

Ft/Aaron M. Bugeja
Imhallef

Christianne Borg
Deputat Registratur

3 Bis-sahha tal-artikolu 1007 tal-Kap 12 tal-Ligijiet ta’ Malta,

